
 
 

 
 

 
ᖃᓂᒪᓇᖅ ᐁᑦᑐᑑᑕᐅᓲᖅ  
COVID-19-ᓚᔭᐅᔪᖅ 

 
ᑐᑭᓯᑎᑦᓯᒍᑏᑦ 

 
 

 ᖃᒻᒥᓂᑕᐅᓂᕐᐹᑦ ᑐᑭᒧᐊᒍᑎᑦᓭᑦ ᓄᓇᕕᒻᒥ ᑲᑎᑦᑕᓂᐅᓲᑦ ᐱᓪᓗᒋᑦ 
 
 
 

 
ᑕᑲᒃᑯᐊ ᐅᒃᑯᐊᓯᒪᑐᐃᓐᓇᓚᖓᔪᑦ ᐊᓯᐊᒍᑦ ᖃᐅᔨᑎᑕᐅᖕᖏᓂᓕᒫᑦᑎᓂ:  
 

• ᐃᓕᓴᕐᕖᑦ 
• ᐯᕆᑦᓯᕖᑦ (ᐱᓇᓱᒋᐊᖃᓪᓗᑐᕐᑐᑦ ᐱᓇᓱᑦᑏᑦ ᐯᕆᑦᓯᕕᑦᓴᖃᕐᑎᑕᐅᔪᑦ ᐅᐃᒪᓇᕐᑐᓕᕆᔨᐅᒐᒥᒃ) 
• ᑐᒃᓯᐊᕖᑦ 
• ᐃᒥᕐᕖᑦ 
• ᓂᕆᕕᓐᓂ ᓂᕆᕖᑦ (ᐊᓇᕐᕋᐅᔨᒐᑦᓴᒥᓂᒃ ᐁᑦᓯᒍᓐᓇᖏᓐᓈᑐᑦ ᐸᔪᑦᑕᐅᖔᕈᓐᓇᓱᑎᓪᓗ ᑎᑭᓭᒍᑎᒃ 

ᓂᕿᓂᒃ ᐅᖓᓯᑦᑕᙯᓐᓇᓕᒫᖃᑦᑕᓗᑎᒃ 2-ᒦᑕᓄᑦ ᐃᓅᖃᑎᒥᓂᒃ, ᑐᑭᓕᕇᖃᑕᐅᒐᓗᐊᕈᑎᒃ) 
• ᐳᐃᑦᔪᕋᕐᕖᑦ 
• ᐊᐅᓚᔫᕐᕖᑦ 
• ᐃᙯᓕᓴᕐᕖᑦ  
• ᖁᐊᓴᕐᕖᑦ 
• ᐊᑐᐊᒐᒃᑯᕖᑦ 
• ᐅᕕᒐᕐᑐᐃᑦ ᐃᓪᓗᖁᑎᖏᑦ 
• ᐅᓪᓗᑯᑦ ᓱᖃᑦᓯᕖᑦ 
• ᒥᕐᓱᕖᑦ 
• ᑲᑎᕐᓱᕕᐅᓯᒪᓲᑦ ᓴᕐᕙᑕᓕᒐᕐᕖᓗ 
• ᐊᓯᖏᓪᓗ ᐃᓪᓗᖁᑏᑦ ᓇᔪᕐᑕᐅᓲᒍᒻᒥᔪᑦ 

ᓂᕿᓯᕖᑦ ᓂᐅᕕᕐᕖᑦ ᐅᒃᑯᐃᖔᑐᐃᓐᓇᓚᖓᔪᑦ  - ᐊᑕᐅᓯᖅ ᐃᓪᓗᒥᐅᖃᑎᒋᔭᐅᔪᖅ 
ᓂᐅᕕᕐᕕᓕᐊᕐᑎᒋᔭᐅᒋᐊᓕᒃ ᐃᓚᒥᓄᑦ. ᓂᐅᕕᕐᕕᓕᐊᖃᑦᑕᓗᓯ ᒋᐊᖃᓪᓚᕆᒍᑦᓯ ᑭᓯᐊᓂ 
ᐅᖓᓯᑦᑕᖃᑦᓯᐊᖏᓐᓇᓕᒫᕐᓗᓯ 2-ᒦᑕᓄᑦ ᐊᓯᒋᔭᕐᓂᒃ. 

 
• ᕿᓯᕕᓐᓂ ᓂᐅᕕᕐᕕᓂ ᐱᓇᓱᑦᑏᑦ ᐃᑉᐱᒋᔭᖃᑦᓯᐊᕆᐊᖃᕆᕗᑦ ᓂᐅᕕᕆᐊᕐᓯᒪᔪᑦ 

ᖃᑦᓯᐅᒋᐊᖃᕐᓂᖏᓐᓂᒃ ᐅᖓᓯᑕᕇᒋᐊᖃᕐᓂᖏᓐᓂᓗ 2-ᒦᑕᓄᑦ ᓂᐅᕕᕐᕕᒦᑦᑐᑦ. 
ᓴᓗᒪᑦᓯᐊᕆᐊᖃᕐᓂᒥᓪᓗ ᒪᓕᑦᑕᐅᓯᐊᕆᐊᖃᕐᓱᑎᒃ.  



 
 

 
ᓄᓇᓕᒻᒥ ᐱᒍᑦᔨᒍᑎᐅᓪᓚᕆᒋᐊᓖᑦ, ᓂᕿᓂᒃ ᐴᕐᑐᐃᖃᑦᑕᓃᑦ ᐸᔪᒍᑎᑦᓴᓂᒃ ᓂᕆᔭᑦᓴᓂᓪᓗ 
ᐊᑐᐃᓐᓇᕈᕐᑎᓂᐅᓲᑦ ᑲᔪᓯᑦᓯᐊᕈᓐᓇᑐᑦ. ᓴᓗᒪᑦᓯᐊᖁᔨᒍᑏᑦ ᓂᕿᓂᓪᓗ ᐊᑦᑕᓀᑦᑐᓯᐊᒍᖁᔨᒍᑏᑦ 
ᐊᑐᐃᓐᓇᕈᕐᑎᑕᐅᓯᒪᔪᑦ ᒪᓕᑦᑕᐅᒋᐊᓖᑦ ᑕᒪᒃᑯᓄᖓ ᓂᕿᓕᕆᕕᐅᖃᑦᑕᑐᓄᑦ. 
 
ᓴᓗᒪᑦᓯᐊᖁᔨᒍᑏᑦ ᓂᕿᓂᓪᓗ ᐊᑦᑕᓀᑦᑐᓯᐊᒍᖁᔨᒍᑏᑦ ᐊᑐᐃᓐᓇᕈᕐᑎᑕᐅᓯᒪᔪᑦ ᒪᓕᑦᑕᐅᒋᐊᓖᑦ 
ᓂᕿᓂᒃ ᓂᐅᕕᕐᕕᓄᑦ ᓂᕆᕕᓐᓄᓗ (ᐊᑐᐃᓐᓇᓕᐅᕐᓯᒪᓲᑦ ᐸᔪᕋᓲᓪᓘᓃᑦ). 
 
 
ᑲᑎᖃᑦᑕᓃᑦ ᐳᓚᕋᕐᓃᓗ: 
 
ᑲᑎᖃᑦᑕᓂᓕᒫᑦᓯᐊᑦ, ᖃᑦᓯᑐᐃᓐᓇᓄᑦ, ᓄᕐᖃᖓᑎᑕᐅᒋᐊᖃᓕᕐᑐᑦ ᑭᖑᕙᕆᐊᕐᓗᒋᓪᓘᓃᑦ. 
 
ᒪᑯᐊ ᐃᓚᐅᒻᒥᑎᓪᓗᒋᑦ, ᑖᒃᑯᑑᖕᖏᑲᓗᐊᕐᓱᑎᒃ: 

ᑲᑎᖃᑦᑕᓂᐅᒋᐊᓕᓕᒫᑦ ᓄᕐᖃᖓᑎᑕᐅᒋᐊᓖᑦ ᑭᖑᕙᕆᐊᕐᑕᐅᓗᑎᓪᓘᓃᑦ, ᑲᑎᑎᑕᐅᓃᑦ, 
ᐃᓗᕐᕕᓯᓃᑦ ᑐᒃᓯᐊᓃᓪᓗ; 
 

• ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᖃᐅᔨᒪᕗᑦ ᐃᓗᕕᕐᓯᐅᓯᓃᑦ ᐊᑦᔨᒋᔭᐅᓪᓚᕆᖕᖏᒪᑕ 
ᐱᒻᒪᕆᐅᑦᓱᑎᓪᓗ ᓄᕐᖃᖓᑎᑕᐅᒋᐊᖃᕐᓱᑎᓪᓗ ᒋᐊᖃᓪᓗᑐᕐᐸᑕ.  ᐃᓗᕐᕕᓯᔪᖃᕆᐊᖃᕐᐸᑦ 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᖃᐅᔨᒋᐊᕐᕕᐅᒋᐊᓖᑦ ᒪᓕᑦᑕᐅᒋᐊᓕᓐᓂᒃ 
ᑐᑭᓯᑎᑦᓯᒍᑎᖃᕈᓐᓇᒪᑕ ᖃᓄᐃᖕᖏᓯᐊᕆᐊᖃᕐᓂᖅ ᐊᑦᑕᓀᑦᑐᒦᒋᐊᖃᕐᓂᓗ ᐱᓪᓗᒋᑦ. 

• ᓄᓇᓕᓐᓂ ᓱᖃᑦᓯᓃᑦ (ᐆᑦᑐᕋᐅᑎᒋᑦᓱᒋᑦ ᐃᖃᓗᓕᐅᑎᓃᑦ, ᑲᑎᑦᑕᓂᐅᓲᑦ ᐊᕐᕌᒍᒥ, ᐊᓯᖏᓪᓗ) 
• ᐃᓚᒌᑦ ᑲᑎᑦᑕᓂᖏᑦ ᐊᓇᕐᕋᒥᓪᓗ ᓂᕆᖃᑎᒌᓐᓃᑦ 

ᑕᒪᓐᓇ ᐅᕕᒐᕐᑐᓅᓕᖓᒻᒥᔪᖅ, ᑲᑎᑦᑕᕆᐊᖃᕈᓐᓀᑐᓄᑦ ᓯᓚᒥ ᐃᓪᓗᔪᐊᒥᓪᓘᓃᑦ, ᑲᒃᑲᓛᓄᓪᓗ 
ᐱᐊᕋᕐᓄᓗ ᐃᓪᓗᒥᐅᖃᑎᒌᖕᖏᑐᓄᑦ, ᓯᓚᒥ ᑲᑎᒪᓗᑎᒃ ᐱᖕᖑᐊᖃᑎᒌᖃᑦᑕᕆᐊᖃᕈᓐᓀᑐᓄᑦ. 

ᐃᓘᓐᓇᓯᐊᑕ ᐊᓇᕐᕋᓯᒣᓐᓇᕆᐊᖃᓕᕐᑐᒍᑦ ᒍᓐᓇᕕᓕᒫᑦᑎᒍᑦ. 
ᑕᑲᒃᑯᐊᑕᒐ ᐊᓇᕐᕋᓯᒣᓐᓇᓗᑐᕆᐊᖃᓕᕐᑐᑦ: 
 

• ᓄᕙᓐᓇᐅᑉ ᒪᓗᓐᓇᐅᑎᖏᓐᓂᒃ ᒪᓗᓐᓇᐅᑎᖃᕈᑎᒃ (ᐆᓇᕈᑎᒃ, ᖁᐃᕐᑐᖃᑦᑕᕈᑎᒃ, 
ᐃᐱᓂᐊᖃᑦᑕᕈᑎᒃ ᐃᒡᒋᐊᓕᕆᒍᑎᓪᓘᓃᑦ) ᐊᓇᕐᕋᓯᒣᓐᓇᕆᐊᖃᓕᕐᑐᑦ ᐅᖄᓚᕕᖃᕐᓗᑎᓪᓗ 
ᖃᓂᒪᓇᖅ ᐁᑦᑐᑑᑕᐅᓲᑦ COVID-19 -ᓚᔭᐅᔪᖅ ᐱᓪᓗᒍ ᐅᖄᓚᕕᑦᓴᓄᑦ 
ᖃᓄᐃᖕᖏᓯᐊᕐᓂᓕᕆᔨᓄᑦ ᐅᕗᖓ 1-888-662-7482 ᐅᖄᓚᕕᖃᕐᓗᑎᓪᓘᓃᑦ 
ᐋᓐᓂᐊᕕᐊᐱᒻᒥᓂᒃ ᐋᓐᓂᐊᓯᐅᕐᑎᒥᒃ ᐅᖄᕕᖃᕐᓗᑎᒃ, ᑐᑭᑖᕋᔭᕐᒪᑦ ᖃᐅᔨᓴᕐᑕᐅᒋᐊᖃᕐᒪᖔᕐᐱᑦ.   

• ᐃᓄᒻᒪᕇᑦ, ᑎᒥᒻᒥᒍᓪᓗ ᓴᐴᓗᑕᖃᑦᓯᐊᖏᑦᑐᑦ (ᐆᑦᑐᕋᐅᑎᒋᑦᓱᒋᑦ ᒪᒥᓴᕐᑕᐅᔪᑦ ᑲᒡᒍᑎᖃᕐᓂᒧᑦ 
ᑎᒥᒻᒥᒍᓪᓘᓃᑦ ᐃᓚᔭᐅᓯᒪᔪᑦ), ᐊᑯᓃᕐᑐᒥᒃ ᐋᓐᓂᐊᓖᑦ (ᐆᑦᑐᕋᐅᑎᒋᑦᓱᒋᑦ ᐃᐱᓂᐊᓕᕐᑕᓂᖅ, 
ᐊᐅᒃᑯᑦ ᒪᒪᕐᓴᐅᑎᖃᓗᐊᕐᓂᖅ (ᐱᑕᑦᓴᖃᓗᐊᕐᓂᖅ), ᐆᒻᒪᓯᕆᓲᒍᓂᖅ, ᐳᕙᓕᕆᓂᖅ, ᐊᓯᖏᓪᓗ) 
ᓄᑕᕃᓪᓗ ᐱᖓᓱᓂᒃ ᑕᕐᕿᖃᕋᑕᖕᖏᑐᑦ. ᑕᑉᐱᑯᐊᑕᒐ ᐱᔭᕆᐊᑦᑐᓂᕐᐸᐅᑐᐃᓐᓇᕆᐊᓖᑦ 
ᐁᑦᑐᑕᕕᓂᐅᒍᑎᒃ.    

o ᑕᑉᐱᑯᐊ ᐊᓇᕐᕋᓯᒣᓐᓇᕆᐊᓖᑦ ᒍᓐᓇᕕᓕᒫᕐᒥᒍᑦ, ᐱᒻᒪᕆᒻᒥᒃ 
ᐋᓐᓂᐊᕕᓕᐊᕈᑎᖃᕆᐊᖃᖕᖏᑯᑎᒃ. ᖃᐅᔨᒋᐊᑦᓯᐊᖃᑦᑕᕆᐊᓖᑦ ᑕᑯᔭᐅᕕᑦᓴᕕᓂᖏᑦ 
ᐋᓐᓂᐊᓯᐅᕐᑎᒧᑦ ᓄᕐᖃᑎᑕᐅᓯᒪᒻᒪᖔᑕ ᐋᓐᓂᐊᕕᓕᐊᓚᐅᕋᑎᒃ. 

ᐃᓚᒌᑦ ᐃᓚᓐᓈᕇᓪᓗ ᐳᓚᕋᐅᑎᒋᐊᖃᕈᓐᓀᒥᔪᑦ, ᐱᓗᐊᕐᑐᖅ ᐃᓚᒌᑦ ᐃᓄᒻᒪᕆᑦᑕᖃᕈᑎᒃ, ᑎᒥᒻᒥᒍᑦ 
ᓴᐴᓗᑕᖃᑦᓯᐊᖏᑦᑐᓂᒃ ᐃᓚᖃᕈᑎᒃ, ᐊᑯᓃᕐᑐᒥᒃ ᐋᓐᓂᐊᔨᐊᖃᕈᑎᒃ ᓄᑕᕋᕐᑕᖃᕈᑎᓪᓘᓃᑦ ᐱᖓᓱᓂᒃ 
ᑕᕐᕿᖃᕋᑕᖕᖏᑐᒥᒃ. ᐊᓯᐊᒍᑦ ᖃᐅᔨᒪᐅᑎᒐᓱᐊᖔᖃᑦᑕᖁᔨᔪᒍᑦ, ᐅᖄᓚᐅᑎᒃᑯᑦ Facebook-ᑎᒍᓪᓘᓃᑦ. 
 



 
 

 
ᖃᐅᔨᒪᑦᓯᐊᕆᑦᓯ ᐃᓘᓐᓇᓯᐊᑕ, ᖃᓄᐃᖕᖏᑐᑦᓯᐊᑦ ᐃᓄᒻᒪᕆᖕᖑᕆᐊᕕᑦᑐᑦ ᓚᔭᐅᒻᒥᑎᓪᓗᒋᑦ, 
ᐁᑦᑐᑕᐅᑐᐃᓐᓇᕆᐊᖃᕐᒥᒪᑕ ᐁᑦᑐᐃᑐᐃᓐᓇᕆᐊᖃᕐᒥᓱᑎᓪᓗ ᖃᓂᒪᓇᕐᒥᒃ ᐁᑦᑐᑑᑕᐅᓲᒥᒃ COVID-19-
ᓚᔭᐅᔪᒥᒃ. ᑌᒣᒻᒪᑦ ᐃᓘᓐᓇᓯᐊᑦᓯᓂᒃ ᐊᓐᓇᕋᓯᒪᑐᐃᓐᓇᖁᔨᕗᒍᑦ ᒍᓐᓇᕕᓕᒫᑦᓯᒍᑦ ᐳᓚᕋᖃᑦᑕᕈᓐᓀᓗᓯ 
ᑲᑎᖃᑦᑕᕈᓐᓀᓗᓯᓗ. ᐃᓘᓐᓇᑕ ᑲᑐᑦᔨᒋᐊᖃᕋᑦᑕ ᓄᓇᕐᖃᑎᕗᑦ ᐁᑦᑐᑕᐅᑐᐃᓐᓇᕆᐊᖃᕐᓂᐹᑦ 
ᓴᐳᒻᒥᒋᐊᖃᕋᑦᑎᒋᑦ. 
 
 
ᐊᓂᐊᕋᖃᑦᑕᓂᖅ ᓄᓇᓕᒥᓪᓗ ᓱᑎᑦᓯᒍᑏᑦ: 
 
ᐃᓚᒌᑦ ᐃᓪᓗᒥᐅᖃᑎᒌᑦ ᐊᓂᐊᕋᕈᓐᓇᓯᐊᖏᓐᓈᑐᑦ ᐊᓂᕐᑎᕆᑦᓯᐊᓇᕐᑐᒥ, ᒪᙯᕝᕕᓕᐊᕈᓐᓇᓱᑎᓪᓗ. 
ᑭᓯᐊᓂᓕ ᐃᓚᒌᑦ ᐃᓚᓐᓈᕇᓪᓗ ᐃᓪᓗᒥᐅᖃᑎᒌᖕᖏᑐᑦ ᑲᑎᒪᖃᑦᑕᖁᔭᐅᖕᖏᑐᑦ, ᓯᓚᒦᒐᓗᐊᕈᑎᒃ.  
 
ᐃᓪᓗᒥᐅᖃᑎᒌᑦ ᒪᙯᑫᓐᓇᖃᑦᑕᕈᓐᓇᑐᑦ ᐅᓪᓗᓂ ᐊᒥᓲᖕᖏᑐᓂ, ᒪᙯᑫᓐᓇᖃᑦᑕᖁᔭᕗᑦ. 
ᐅᐃᒪᓇᕐᓯᔪᖃᕐᐸᑦ ᐅᖄᓚᕕᑦᓴᖃᑦᓯᐊᖁᔭᕗᑦ ᐃᓚᒥᓂᓪᓘᓃᑦ ᒪᓗᓐᓇᔨᐊᖃᓯᒍᑎᒃ ᒪᑫᕝᕕᒥᓃᓪᓗᑎᒃ 
ᐅᖄᓚᕕᑦᓴᖃᑦᓯᐊᖁᔭᕗᑦ. 
 
ᑌᒪᖕᖓᓯᐊᖅ, ᐃᓪᓗᔪᐊᒥᐅᑉᐸ ᓯᓚᒥᐅᑉᐸᑦ, ᐃᓪᓗᒥᐅᖃᑎᒌᖕᖏᑐᑦ ᖃᓂᑕᕇᓪᓗᐊᑌᓕᒋᐊᓖᑦ 2-ᒦᑕᓄᑦ 
ᐅᖓᓯᒌᓐᓂᖃᕐᓗᑎᒃ. ᑯᓂᖃᑦᑕᕈᓐᓀᓗᑎᒃ, ᓭᒨᖃᑦᑕᕈᓐᓀᓗᑎᒃ, ᖃᓂᑕᕇᓪᓗᐊᑌᓕᖃᑦᑕᓗᑎᒃ, 
ᐱᖕᖑᐊᖃᑕᐅᖃᑦᑕᕈᓐᓀᓗᑎᒃ ᐱᓕᐅᑦᔨᒍᑎᐅᓲᓂᒃ. 
 
ᐃᓚᒌᑦ ᐃᓪᓗᒥᐅᖃᑎᒌᖕᖏᑐᑦ ᓂᕆᒻᒫᖃᑦᑕᕈᓐᓀᕆᐊᓖᑦ. ᐁᑦᑐᑑᑎᖃᑦᑕᕈᓐᓀᓗᑎᒃ ᓂᕿᓂᒃ 
ᐃᒥᕋᑦᓴᓂᓪᓗ, ᓂᕿᓂᓪᓗ ᐊᑐᐃᓐᓇᓕᐊᒍᓯᒪᔪᓂᒃ ᓂᕆᖃᑦᑕᕈᓐᓀᓗᑎᒃ. 
 

ᐱᖕᖕᑰᖃᑦᑕᕈᓐᓀᕆᐊᓖᑦ. ᑐᓴᐅᑎᒃᑯᑦ ᐱᖕᖑᐊᖃᑦᑕᕈᓐᓇᑐᑦ ᓂᐅᕕᕆᐊᖃᖕᖏᑯᑎᒃ 
ᓂᐅᕐᕈᑎᖃᕆᐊᖃᖕᖏᑯᑎᓪᓘᓃᑦ ᓱᓇᑐᐃᓐᓇᓂᒃ ᑮᓇᐅᔭᓕᕆᒋᐊᖃᖕᖏᑯᑎᓪᓗ. ᐊᓯᖏᓐᓂᒃ 
ᑐᓴᐅᑎᒃᑰᕈᑎᖃᖃᑦᑕᖁᔭᐅᔪᑦ (ᐆᑦᑐᕋᐅᑎᒋᑦᓱᒍ ᐊᓪᓕᑐᓂ ᑐᒃᓯᐊᓂᖅ ᑐᓴᐅᑎᒃᑯᑦ)  

 

ᐃᓘᓐᓀᓄᑦ ᐊᑑᑎᔭᐅᒋᐊᓖᑦ, ᑌᒪᖕᖓᓕᒫᑦᓯᐊᖅ: 

• ᐃᕐᕈᑐᑦᓯᐊᖃᑦᑕᓗᑎᑦ ᐃᒪᕐᒧᑦ ᐅᕝᕙᑎᓪᓗᑎᓪᓗ 20 seconds   
o  ᖁᐱᕐᕈᐃᔦᒍᑎᓕᒻᒧᑦ ᐊᒡᒐᓂᐊᖃᑦᑕᓗᑎᑦ ᐊᑐᐃᓐᓇᖃᖕᖏᑯᕕᑦ ᐅᕝᕙᐅᑎᒥᒃ 

ᐃᒪᕐᒥᓗ 
o ᐃᕐᕈᑐᑦᓯᐊᖃᑦᑕᕆᐊᖃᕐᓂᖅ ᐱᒻᒪᕆᐊᓘᕗᖅ: ᓂᕿᓕᕆᓚᐅᕐᓇᒃ, 

ᖁᕐᕕᑐᕆᐊᕐᑐᓚᐅᕐᓇᒃ ᖁᕐᕕᑐᕇᕈᕕᓪᓗ, ᑕᒋᐅᑦᓴᑐᕕᓂᐅᓗᑎᑦ, 
ᖁᐃᕐᑐᑐᕕᓂᐅᓗᑎᑦ ᑲᒃᑭᑐᕕᓂᐅᓗᑎᓪᓘᓃᑦ.  
 

• ᐃᕐᕈᑐᕐᒣᑑᓗᑎᑦ ᐊᑦᑐᖃᑦᑕᕈᓐᓀᓗᒋᑦ ᐃᔩᒃᑭᒃ, ᕿᙰᑦ ᖃᓃᓪᓘᓃᑦ. 
• ᖁᐃᕐᑐᓕᕈᕕᑦ ᑕᒋᐅᑦᓴᓕᕈᕕᓪᓘᓃᑦ: 

o ᖁᐃᕐᑐᕕᖃᖃᑦᑕᓗᑎᑦ ᑕᒋᐅᕐᓴᕕᖃᖃᑦᑕᓗᑎᓪᓘᓃᑦ ᑲᒃᑭᐅᑎᑦᓴᔭᒥᒃ ᐃᑯᓯᑉᐱᓘᓐᓃᑦ 
ᓇᓛᓄᑦ, ᐊᒡᒐᓅᕕᐅᖕᖏᑐᖅ. 

o ᑲᒃᑭᒍᑎᕕᓂᓕᒫᑎᑦ ᓴᓂᒃᑯᕕᒻᒨᓴᐅᑎᒋᖃᑦᑕᓗᒋᑦ ᓴᓂᒃᑯᕕᑦᓴᔭᕐᑕᓕᒻᒧᑦ 
ᐃᕐᕈᑐᑦᓯᐊᓗᑎᑦ ᓴᓂᒃᑯᕕᒻᒨᓯᒌᕈᕕᑦ. 

 
  



 
 

 
ᓱᒧᑦ ᐊᑑᑎᔭᐅᒋᐊᓖᑦ ᓄᐃᑕᐅᓯᒪᕙᑦ: 
 
ᒪᕐᕉᓂᕙᓪᓗᖅ ᑐᕌᒐᖃᕐᑐᒍᑦ:  
 

• ᐃᕐᐸᑎᑦᓯᑌᓕᓂᕐᒥᒃ ᓄᓇᕕᒻᒥ ᖃᓂᒪᓇᕐᒥᒃ ᐁᑦᑐᑑᑕᐅᓲᒥᒃ COVID-19 -ᓚᔭᐅᔪᒥᒃ 
ᒍᓐᓇᕕᓕᒫᑦᑎᒍᑦ, ᐊᒻᒪᓗ 

• ᓴᐳᒻᒥᒍᒪᓂᕐᒥᒃ ᐁᑦᑐᑕᐅᓂᐅᔭᕐᓂᐹᖁᑎᑦᑎᓂᒃ ᐃᓅᖃᑎᑦᑎᓂᒃ, 
ᐱᔭᕆᐊᑦᑐᕈᑎᖃᕐᓂᐹᒍᑐᐃᓐᓇᕆᐊᓕᓐᓂᒃ. 

 
 
ᑲᑐᑦᔨᒍᑎᒋᒋᐊᓕᕗᑦ ᑕᒪᓐᓇ ᑲᑎᑦᑌᓕᖃᑦᑕᓗᑕ, ᒍᓐᓇᕕᓕᒫᑦᑎᒍᑦ. ᐊᓇᕐᕋᓯᒣᓐᓇᓗᑕ 
ᐊᓂᒋᐊᖃᓪᓚᕆᒃᑯᑕ ᑭᓯᐊᓂ ᐊᓂᖃᑦᑕᓗᑕ. ᐊᒡᒐᓂᐊᑦᓴᐅᑎᒋᖃᑦᑕᓗᑕᓗ.   
 
 
ᐃᓘᓐᓇᑕ ᑲᒪᒋᔭᑦᓴᕆᓪᓚᕆᑦᑕᕗᑦ ᑕᒪᓐᓇ. 
 
ᖃᐅᔨᒪᒋᑦᓯ ᖃᓂᒪᓇᐅᑉ ᐁᑦᑐᑑᑕᐅᓲᑉ COVID-19 -ᓚᔭᐅᔫᑉ ᑲᓇᑕᒥ ᖃᓄᐃᓕᖓᓂᖓ ᓱᑲᑦᑐᒥᒃ 
ᐊᓯᑦᔨᕙᓪᓕᐊᓂᖃᖃᑦᑕᒪᑦ ᑕᑉᐱᑯᐊᓗ ᖃᓄᐃᓕᖓᖁᔨᒍᑏᑦ ᐊᓯᑦᔨᒍᓐᓇᓱᑎᒃ ᐅᓪᓗᑕᒫᑦ 
ᐱᓇᓱᐊᕈᓯᑕᒫᓪᓘᓃᑦ. ᑐᓴᐅᒪᒐᓱᐊᑦᓯᐊᖃᑦᑕᕆᑦᓯ ᑐᓴᐅᒪᑎᑦᓯᓯᐊᕈᓐᓇᑐᓂᑦ.    
 
 
 


